
Алматы селолық округінің әкімі М.Қыдыбековтың «2016  жылдың округтің әлеуметтік-экономикалық дамуының қорытындылары және 2017 жылға арналған перспективалары» атты селолық округ тұрғындары алдындағы есептік баяндамасы.

Қазақстан Республикасының  Президенті Н.Ә.Назарбаевтың 5 ақпан 2016 жылғы № 190 Жарлығын іске асыру мақсатында барлық деңгейдегі әкімдер елімізде болып жатқан әкімшілік реформалар, экономикалық- әлеуметтік және саяси өзгерістер мен ірі жетістіктерден хабардар етеді, атқарылған жұмыстар мен атқарылатын міндеттер жайлы баяндайды, халықтың сұрақтарына жауап береді.
Алматы селолық округі әкімінің аппараты өзінің ұйымдық –саяси жұмыстарын алға қойылған міндеттерді негізге ала отырып жүргізеді.
Округтің әлеуметтік- экономикалық көрсеткіштерінің басым бөлігін аграрлық сала құрайды. Ауыл шаруашылық мақсатындағы жер көлемі 20367 гектарды,  соның ішінде і 14430 га егістік, 4760 га жайылым, 1177 га шабындыны құрайды. Ауыл шаруашылық өндірісімен 5 ЖШС, 1 ФҚ, 5 ШҚ айналысады. 2016 жылы 12386,4 га жерге дәнді –дақылдар егілді, яғни 11413 га жерге бидай, 481 га жерге арпа, 52 га жерге зығыр, 292 га жерге сұлы, 121 га жерге бір жылдық шөптер, 24 га жерге картоп, 3,4 га жерге көкөністер орналастырылды, егістіктің парлау алқабының көлемі 1001 га құрайды.   11413 га егістік алқабына   арам  шөпке, зиянкестерге және ауруларға қарсы гербицидциттік өңдеу жүргізілді. «Данияр Агро » ЖШС 145 млн. 306 мың теңгеге 37 бірлік ауылшаруашылық техникалық құрал - жабдықтарын алды. Осы шаруашылық бидай және арпаның 94 тонна бірінші репродукциялы тұқымын сатып алғаны үшін 316,4 мың теңге субсидия алды. 
Күздегі гектар берекелігі 17,8 центнерді құрады. Орақ науқаны ұйымшылдықпен жүргізіліп, барлық алқаптар жинап алынды. Агроқұрылымдар мемлекеттен көмек ретінде 8 млн 570 мың теңге көлемінде субсидия алды.  
Селолық округ бойынша  926 бас ірі қара мал бар (2015 жылдың осы мерзіміне сәйкес 96 %), соның ішінде 475 бас сиыр (немесе 96 %), 600 бас жылқы (немесе 100 %),соның ішінде -299 бие  2167 бас қой-ешкі (немесе 100,5 %), құстардың барлық түрі 12100 бас.
Округ аумағында мал шаруашылығымен төменгідей шаруашылықтар айналысады:
«Тұлпар» ШҚ- 11 бас қара мал, соның ішінде 5 сиыр
«Әкежан» ШҚ- 159 бас қой
«Данияр Агро» ЖШС -54 бас тайынша, 30 бас жылқы
 2016 жылы округ тұрғындары мал басын асылдандыру бағдарлмасына белсене қатысты. Өрнек және Жарқайың ауылдарындағы жеке шаруа қожалықтары «Бірлік -Рамазан» ауылшаруашылық өндірістік кооперативіне өз иеліктеріндегі 189 бас сиырмен мүше болып кірді, Мектеп ауылында «Есіл -Мектеп» АӨК құрылды, құрамына иеліктеріндегі 152 бас сиырмен жеке шаруа қожалықтары енді.
Қоғамдық табындарда 11 бас асыл тұқымды бұқалар болды, оның 5 басы «Ангус» тұқымы, 6 басы «Герефорд» тұқымы.  2016 жылы тұрғындардан 28 тонна ет сатып алынды. Петропавл қаласындағы «Қызыл Жар» коммуналдық базарында ай сайынғы өткізілетін жәрмеңкелерге қатысып отырды. 
Қазақстан Республикасында қара малдың экспорттық әлеуетін арттыру бағдарламасы бойынша «Данияр Агро» ЖШС «Сыбаға» бағдарламасы бойынша жергілікті тұқымның 100 бас тайыншасын сатып алуды көздеп отыр, бұл мақсат үшін жобалық құны 54,8 млн теңгені құрайтын мал шаруашылығы кешенінің құрылысы жүргізілуде. Сонымен қатар осы шаруашылық сүт және қымыз өңдеу ғимаратының құрылысын толықтай аяқтады, бұл мақсатқа 49,8 млн теңге қаражат жұмсалды, осы өндірістің қуаттылығы жылына 1000 тонна сүт өңдеу, 10 жаңа жұмыс орнын ашу көзделген.  Осы сүт өңдеу цехына Ресейден құрал - жабдықтар әкелу көзделген. «Данияр Агро» ЖШС селолық округ аумағындағы инвестициялық қаржы көлемі 186 млн теңгені құрайды. 
2016 жылы «Алтын Асық» бағдарламасы бойынша «Ақжайық » ШҚ «Аграрлы Несие Корпорациясы» арқылы 6,7 млн теңге несиеге  245 бас қой және 13 бас асыл тұқымды қошқарлар алды.  Мал шаруашылығын дамыту  және асылдандыру үшін «Бірлік - Рамазан» АӨК, «Есіл Мектеп» АӨК, «Әкежан» ШҚ 4 млн 734 мың теңге субсидия алды.
Округ аумағында 19 кәсіпкерлік нысандары тіркелген, соның ішінде 4 дүкен, 1 жолаушылар тасымалдау қызметі, 3 ағаш өңдеу цехы, құрылыс тасын өндіретін зауыт, 3 ЖШС, 1 ФҚ, 5 ШҚ, 1 АӨК  жұмыс істейді.
Округ аумағымен 37 шақырымдық аудандық деңгейдегі автомобиль жолдары өтеді. 2016 жылдың қаңтар айынан бастап КТ-19 Покровка-Ильинка-Мектеп автомобиль жолдары, яғни Мектеп ауылына дейінгі автомобиль жолдары облыстық маңызға ие болды. 2016 жылдың қазан айында Ильинка- Мектеп бағытындағы автомобиль жолдарының 20 км 400 м-не қиыршық тас төселді.  2010-2012 жылдары  Өрнек, Жарқайың ауылдарында су тарататын нысандары салынды.Мектеп ауылында ұңғымалы скважина орнатылған. 
Округ елді мекендеріндегі тұрғындар саны 713 адамды құрайды, 90 оқушы, 473 адам еңбекке қабілетті жаста, 73 зейнеткер адамдар, 21 адам әрбір топтағы мүгедек жандар, 6 адам тыл ардагері және 22 көпбалалы аналар тұрады. 
2016 жылы  46 адамды жұмыспен қамту жоспарланған болатын, нақты мәлімет бойынша 50 адам жұмысқа орналастырылды, яғни 109 %, соның ішінде 32 жаңа жұмыс орны, «Данияр Агро» ЖШС 31 адам, «Казросресурс» ЖШС 1 адам. Жұмыссыздық деңгейі 0,8 %, 3 адам жұмыссыз ретінде тіркелген. Қоғамдық жұмыстарға 9 адам тартылды, оларға 345,6 мың теңге жалақы төленді. 2016 жылы 18 жасқа дейінгі балалары бар 5 отбасыға (14 бала) 95,9 мың теңге жәрдемақы төленді. 15 зейнеткерге 20 мың теңгенің қайырымдылық көмегі көрсетілді. 
Округ аумағында 3 жалпы білім беретін мектеп, 3 медициналық пункт, 3 ауылдық кітапхана қалыпты жағдайда жұмыс істеп тұр. Кітапханалар қорында 11400 дана кітап, журналдар бар.
 Бизнестің әлеуметтік серіктестігі аясында Жарқайың бастауыш мектебінің 1-4 сынып оқушыларын тегін тамақтандыру үшін «Жаргаин СК» ЖШС, «Данияр Агро» ЖШС тоқсан сайын қаржылық көмек көрсетіп келеді. «Данияр Агро» ЖШС Өрнек негізгі мектебінің оқушыларын тегін тамақтандыру мақсатында 0-9 сынып оқушыларына   қаржылай көмек көрсетіп келеді. 
Округ елді мекендерінде 130 түп ағаш көшеттері, 120 ш.м гүлзарлар отырғызылды,150 тұрғын үйдің ауласы тазартылды,  22 үйдің қоршаулары жаңартылып,сырланды, тұрғындардың ауласынан 1300 тонна қи-қоқыс шығарылды. Жарқайың және Өрнек ауылдарындағы 2 қоқыс төгетін орындар жиналды.  
 2016 жылы Өңірлерді дамыту бағдарламасы бойынша селолық округке 250000 теңге қаржы бөлінді, ауыл ішіндегі жолдар  тегістелді.
2016 жылы тұрғындар алдындағы есептік кездесуде келесі сұрақтар көтерілді:
· Мектеп және Жарқайың ауылдарын жарықтандыру туралы
Ауылшаруышылық тауар өндірушілердің көмегімен ДРЛ 250 Вт қосымша жарық орнатылды. 

